
Javntekstur

Galdandi orðingar í løgtingslógini samanbornar við broyttu orðingarnar í løgtingslógaruppskotinum.


	Galdandi orðingar

	Løgtingslógaruppskotið

	
	§ 1

Í løgtingslóg nr. 62 frá 31. mai 2010 um Húsalánsgrunn, sum broytt við løgtingslóg nr. 140 frá 6. oktober 2011, løgtingslóg nr- 125 frá 7. desember 2012, løgtingslóg nr. 81 frá 29. mai 2017, løgtinglóg nr. 34 frá 26. mars 2021 og løgtingslóg nr. 64 frá 22. mai 2023, verða gjørdar hesar broytingar:


	§ 5 b. Húsalánsgrunnurin kann einsamallur ella saman við kommunum, feløgum og stovnum útvega, reka og leiga út íbúðir, íbúðahús og lestrarbýlir. Húsalánsgrunnurin kann á sama hátt útvega lutaíbúðir til lutaíbúðafeløg og reka lutaíbúðir.
Stk. 2. ...
	1. Í § 5 b stk. 1 verður í staðin fyri “Húsalánsgrunnurin kann einsamallur ella saman við kommunum, feløgum og stovnum” sett: “Húsalánsgrunnurin og partafeløg sambært § 8 d, stk. 1 kunnu einsamøll ella saman við feløgum og stovnum”.


	
	2. Eftir § 5 c verður sum nýggj § 5 d sett: 
[bookmark: _Hlk147413150]“§ 5 d. Kommuna kann, saman við Húsalánsgrunninum, stovna almannagagnligt bústaðafelag, ið hevur sum endamál at útvega, eiga og umsita leiguíbúðir í viðkomandi kommunu.
Stk. 2. Til fígging av bústaðaverkætlan, sum felag sambært stk. 1 stendur fyri, letur kommunan felagnum innskot svarandi til ikki minni enn 10% og ikki meira enn 20% av útveganarkostnaðinum. Innskot kann latast sum peningur ella sum realkapitalur, t.d. byggilendi og byggibúning. Restin av fíggingini verður fingin til vega við innskoti frá Húsalánsgrunninum, sum ikki má vera minni enn innskotið frá kommununi, og við láni, sum hevur trygd í ognum felagsins.
Stk. 3. Almannagagnlig bústaðafeløg sambært stk. 1 skulu hava viðtøkur, ið skulu góðkennast av landsstýrisfólkinum. Í viðtøkunum skulu í minsta lagi verða ásetingar um: 
1. roknskaparhald, 
1. aðalfund, 
1. grannskoðan, 
1. nevnd ella stýrið,
1. útlutan av leiguíbúðum,
1. ásetan av húsaleigu.
Stk. 4. Húsalánsgrunnurin tekur avgerð um luttøku í verkætlanum sambært stk. 1 við støði í eini meting av fíggjarliga haldførinum í verkætlanini herundir ítøkliga eftirspurninginum eftir leigubústøðum í viðkomandi kommunu.
Stk. 5. Landsstýrisfólkið kann áseta nærri reglur fyri virksemi hjá almannagagnligum bústaðafeløgum sambært stk. 1, herundir bindandi leiðreglur um innihald og uppsetan av viðtøkum sambært stk. 3.
Stk. 6. Verður almannagagnligt bústaðafelag avtikið, verða ognir felagsins býttar millum Húsalánsgrunnin og kommununa í sama lutfalli, sum hesi hava skotið kapital inn í felagið.”


	§ 8 b. Húsalánsgrunnurin kann fíggja bygging av bústøðum upp til 250 mió. kr. við at skriva út lánsbrøv til íleggjarar í Føroyum, við at taka lán frá stovnsligum íleggjarum í Føroyum ella við bankaláni úr føroyskum banka.
Stk. 2. ...

	3. § 8 b, stk. 1 verður orðað soleiðis: 
“Stk. 1. Húsalánsgrunnurin kann fíggja bygging av bústøðum upp til 250 mió. kr. við at skriva út lánsbrøv, við láni frá stovnsligum íleggjarum ella við bankaláni.”


	§ 8 c. Húsalánsgrunnurin kann harafturat, eftir teimum treytum, ið ásettar eru í § 8 b, stk. 1-5, fíggja bústaðabygging upp til 450 mió. kr.
Stk. 2-4. …

	4. Í § 8 c, stk. 1 verður “450 mió. kr.” broytt til “800 mió. kr.”


	§ 8 c. …
[bookmark: _Ref136506273]Stk. 2.  Av 450 mió. kr. skulu 250 mió. kr. fíggja bústaðabygging kring landið. Harafturat skulu 200 mió. kr. fíggja bústaðaverkætlanir til serligar málbólkar. Landsstýrismaðurin tekur, í samráð við Húsalánsgrunnin, avgerð um staðseting og avmarking av málbólkum til íbúðarverkætlanir til serligar málbólkar.
Stk. 3-4. …

	5. Í § 8 c, stk. 2 verður “450 mió. kr. skulu 250 mió. kr.” broytt til “800 mió. kr. skulu 600 mió. kr.”.

	§ 8 d. Húsalánsgrunnurin kann stovna partafeløg til virksemi fevnt av § 8 c, stk. 1 og 2, treytað av at verkætlanin hevur ein ella fleiri íleggjarar.
Stk. 2. ...
	6. Í § 8 d verður stk. 1 orðað soleiðis:
“§ 8 d. Húsalánsgrunnurin kann saman við øðrum stovnað partafeløg til virksemi fevnt av § 5 b, stk. 1 og § 8 c, stk. 1 og 2.”

